
Viðskiptadeild HA                                                                          Lánsfjármögnun sveitarfélaga 

 vi 

Útdráttur á íslensku  

Ört vaxandi skuldir og versnandi fjárhagstaða sveitarfélaga hafa verið 

mikið til umræðu á mesta þenslutímabili Íslandssögunnar. Sveitarfélög 

hafa sýnt lánum í erlendri mynt meiri áhuga vegna vaxtahagræðis í 

kjölfar verðbólgu og stýrivaxtahækkana í íslensku efnahagslífi. Með 

vaxtahagræði milli Íslands og helstu viðskiptagjaldmiðla, myndast 

tækifæri fyrir sveitarfélög til að lækka fjármagnskostnað. En það 

tækifæri er ekki áhættulaust. Ákvörðun um lántöku í erlendri mynt 

ræðst ekki síður af gengisþróun krónunnar og sjónrænum áhrifum 

gengisbreytinga á reikningsskil sveitarfélaga. Útreikningar sýna að 

staða krónunnar skiptir verulegu máli þegar lán í erlendri mynt eru 

tekin.  

Í þessu verkefni er lagt upp með rannsóknarspurninguna: Er hagkvæmt 

fyrir minni sveitarfélög að taka lán í erlendri mynt? Í rannsókninni er 

sjónum beint að lántöku minni sveitarfélaga í erlendri mynt og þeim 

kostum og göllum sem henni fylgja.  

Helstu niðurstöður, þegar tekið hefur verið tillit til vaxta, verðbólgu og 

gengismunar, eru að lán í erlendri mynt koma að jafnaði betur út en 

innlend lán.  

Þau sveitarfélög sem velja fjármögnun í erlendri mynt þurfa að gera 

tilheyrandi ráðstafanir um framkvæmd áhættustýringar. Sterk og ábyrg 

fjárstýring sveitarfélaga felst í markvissum vörnum til að draga úr 

undirliggjandi áhættu.  

